
GOUVÈNÈ CUOMO ANONSE PWOJÈ POU RANPLASE PON REXFORD SOU 

RIVYÈ MOHAWK 
 

Nouvo pon an pral grandman diminye konjesyon epi amelyore sekirite 
 
Gouvènè Andrew M. Cuomo jodia te anonse kontra konstriksyon pou yon pwojè $32.5 
milyon pou ranplase Pon Rexford ki pote Wout Eta 146 sou Rivyè Mohawk ant Rexford 
nan vil Clifton Park, Konte Saratoga ak nan vil Niskayuna, Konte Schenectady. 
Konstriksyon an ka kòmanse byen bonè nan otòn sa a. 
 
“Pon sa a enpòtan pou tout rezo transpòtasyon rejyon an ak plizyè milye otomobilis ki 
itilize l,” Gouvènè Cuomo te deklare. “Amelyorasyon sa yo pral non sèlman asire ke pon 
an rete vyab pou ane kap vini yo, men egalman li pral diminye konjesyon epi asire yon 
pasaj lis pou chofè yo, siklis ansanm avèk pyeton yo. Pwojè sa a se jis yon lòt egzanp 
de angajman nou pou rebati ensfrastri New York.” 
 
Nouvo Pon Rexford la pral gen kat liy– pi laj pase de liy ki te egziste deja – pou pi byen 
akomode volim sikilasyon an. Yo pral bati yon liy vwayaj adisyonèl nan chak direksyon 
apati Riverview Road nan Rexford a Aqueduct Road nan Niskayuna. Anplis, yo pral bati 
yon santye plizyè izaj sou wout 146 ak sou pon an pou konekte Riverview Road avèk 
santye bisiklèt-randone Mohawk-Hudson sou kote Niskayuna Mohawk. 
 
Pwojè a gen ladan tou rebati yon won pwen pou ranplase siyal sikilasyon nan 
entèseksyon Wout 146, Williams Street ak Aqueduct Road nan Niskayuna, ansanm 
avèk amelyorasyon entèseksyon nan Riverview Road nan Rexford. 
 
Komisyonè Transpòtasyon Eta New York Matthew J. Driscoll te dekalre, “Gouvènè 
Cuomo te fè envestisman san parèy nan enfrastrikti Eta New York, e nouvo pon 
Rexford sa pral kontribye a eritaj devlopman ak jerans entelijan sa a. Ranplase Pon 
Rexford la pral amelyore mobilite epi sipòte kwasans kontinye nan Konte Schenectady 
ak kominote sid yo nan Konte Saratoga.” 
 
Pandan ke yo prevwa gwo travay konstriksyon ap kòmanse nan prentan 2016, 
debwazman ka kòmanse pandan otòn sa a. Ekip kontra pou pwojè a pral kòmanse 
travay touswit pou garanti pèmi ki nesesè epi finalize konsepsyon pon an. Pwojè a 
prevwa pou l fini nan fen 2017. 

Senatè Eta Hugh Farley te dekalre, “Pon Rexford se yon pati enpòtan nan youn nan pi 
gwo atè transpòtasyon nan Konte Schenectady ak Saratoga. Sekirite, kalite lavi ak 
devlopman benefis ekonomik nouvo pon an pral fòmidab. Mwen patikilyèman kontan ke 
Depatman Transpòtasyon te pran anpil kòmantè nan men rezidan lokal yo an 
konsiderasyon anvan ranplasman pon an ak plan amelyorasyon yo te finalize.” 
 
Manm Asanble Phil Steck te deklare, “Yon ogmantasyon trafik enpòtan sou pon Rexford 
te kondwi a demann pou yon nouvo estrikti ki pral pi byen adapte a nouvo modèl 
sikilasyon an. Depatman Transpòtasyon ak Tioga Construction antisipe achèvman 
pwojè enpòtan nan dezan. Envestisman nan enfrastrikti nou an se yon konpozan 
devlopman ekonomik enpòtan la nan Upstate New York. Nou dwe kontinye fè 
amelyorasyon tankou sa yo ki pral ede grandi ekonomi lokal nou an.” 
 
Manm Asanble Jim Tedisco te deklare, “Nouvo Pon Rexford la se yon pwojè ke anpil 
moun espere pou wè rive pandan yon peryòd long. Pon Rexford se yon pòt dantre 
enpòtan nan 112yèm Distri Asanble a pou vwayajè ak travayè yo kap fè lanavèt ant 
Konte Schenectady ak Saratoga chak jou e ti biznis yo ka konte sou li pou komès. Depi 
li fini, nouvo pon sa a pral ede fasilite konjesyon trafik epi fè vwayaj vini yon ti gras pi 
fasil pou plizyè milye moun kap travèse Mohawk River sou yon baz chak jou. Grasa 
Gouvènè Cuomo ansanm avèk Depatman Transpòtasyon Eta New York paske li te fè 
pwojè enfrastrikti enpòtan sa ale delavan.” 
 
Sipèvizè Vil Niskayuna Joe Landry te deklare, “Nap rete tann pou amelyorasyon sa yo 
ki pral reyalize avèk konstriksyon yon nouvo pon Rexford. Nou aplodi Depatman 
Transpòtasyon ak Biwo Gouvènè a sou akselerasyon pwojè sa a, e nou kwè ke metòd 
konstriksyon-konsepsyon an ta dwe bay plis ekonomi pou kontribyab yo.” 
 
De liy ki egziste deja nan Pon Rexford ta rete ouvè pandan konstriksyon an, avèk nouvo 
pon an ki pral bati dirèkteman nan lwès. Depi nouvo estrikti a fin ouvè pou sikilasyon an, 
ansyen pon an ta demoli. 
 
Pon Rexford la te ouvè nan ane 1965 e li pote apeprè 22,000 otomobil pa jou.  
 
Tioga Construction Co., Inc. nan Utica, Konte Oneida avèk AECOM USA, Inc. nan Vil 
New York te chwazi pa Depatman Transpòtasyon Eta New York kòm pi bon kontraktè 
pou pwojè konsepsyon-konstrikyon. Evantyèl kontraktè yo te jije baze sou pri ak kalite 
pwopozisyon yo, enkli kapasite yo pou bay pwojè wo kalite nan oswa anvan lè ki te 
pwograme a kòm yon konstriktè-konseptè.  
 
Konsepsyon-konstriksyon pèmèt konbinezon sèvis konsepsyon ak konstriksyon an 
kontra senp pou ede akselere travay enfrastrikti enpòtan pou ekonomize kontribyab yo 
lajan. Kontraktè konstriksyon-konsepsyon soumèt nan pwopozisyon yo kijan yo gen 
entansyon pou konsevwa ak konstwi pon an, enkli dat yo prevwa pou fini travay la, 
enpak yo sou sikilasyon an, metòd yo pou asire kalite ak kontwòl kalite ak kijan 
òganizasyon konsepsyon-konstriksyon yo pral fonksyone nan delivre pwojè sa a. 

Anjeneral, sa ap pèmèt yon konsiltan nan konstriksyon asosye avèk yon antreprenè 
konstwiksyon pou egzekite pwojè a ansanm. 
 
Pou dènye enfòmasyon ajou sou vwayaj, rele 511, viizte www.511NY.org , oswa nouvo 
sit mobil la nan m.511ny.org. 

